Визитка.
Урал буйҡайҙары ҡырлы- ҡырлы,
Оло илгә әсә булған ул.

Ата- бабам гүзәл был мөйөштә

Ауылыма нигеҙ һалған ул.

Байымбәттең тарихында, 

Йәш ғаилә- затлы семәр,

Матур итеп тормош ҡорған

Зәйтүнәкәй һәм Ғүмәр.

Ҡыҙыу Ураҡ мәле еткәс,

Баш ҡоҫҡас арыш, бойҙай,

Ике парға бәхет өҫтәп,

Ҡыҙ бүләк итте Хоҙай.

-«Бишәү булды балабыҙ»,- тип,

Бик шатланды был ғаилә.

Исемен дә йәтеш итеп,

Таптылар бит – Рәүфилә.

Байымбәттең шәжәрәһен 

Дауам итте был бала.

«Табын ырыуы вәкиле»,- тип

Мисәтле яҙыу ҡала.

Изге теләк теләнеләр,

Аҡыллы бул, тәүфиҡлы,

Илгә файҙалы Кеше бул,

Тормош булһын шатлыҡлы.

Тауыҡ йылында тыуғандар,

Була улар уңғандар.

Рәүфилә лә бик тырышты

Һөйҙө һәр саҡ алҡышты.
Йылғыр ҡоштай үтеп ките,

Йәмле мәктәп йылдары,

Ҡулдарында- шәп аттестат,

Ҡайҙа илтер юлдары?!

Юғары белеем алам тип,

Юлланды ул Стәрлегә,

Ниңә ҡаушап ҡалырға һуң

Уңғанға, егәрлегә?!

Бала саҡтан ҡыҙый һөйҙө

Башҡортостанын, илен;

Бер генә лә икеләнмәй

Һайланы башҡорт телен.
Стәрле тигән ҡалала

Алды ул бик күп белем.

Балалар уҡытам тиеп,

Ҡайтты һағынып илен.

Ташлыға эшкә килде ул,
Килде лә, эшкә сумды.

Рәүфилә Ташлынан уңһа,

Ташлы ла унан уңды.

Тәү күреүҙә Минияр ҙа,

Рәүфиләне яратҡан,

Йәмле Ташлы төбәгендә

Татыу бер ғаилә артҡан.

Тормош ауыр тип тормайса,

Матур донъя ҡорҙолар.

Тупылдашып был донъяға

Өс ул һәм ҡыҙ тыуҙылар.

Улдар- батыр, ҡыҙы- матур,

Бәхет өсөн ни кәрәк?

Үҙ ғаиләһе Рәүфиләгә,

Оло шатлыҡ һәм терәк.

Уның йәшәү маҡсаты бит,

Белемле балалар үҫтереү.

Ґур тормош юлына сығарып,

Ил һөйгән Кеше итеү.

Бер ғаиләһе өйҙә булһа,

Икенсеһе- мәктәптә.

Мәктәп эше күп инде ул,

Бөтмәҫ тауыҡ сүпләп тә.

Уҡыусыларға белемде

Бирә Рәүфилә йөкләп,

Һәр дәресе бик ентекләп,

Аңлата бәпләп- ипләп.

Ер шарында бар кеше лә,

Бәхет өсөн тыуғандыр.

Рәүфилә лә бөтәгеҙгә
Уңыш теләй, туғандар!
